
UNIVERSITI PUTRA MALAYSIA

PERKARA AM SEBUT HARGA / TENDER

1. KENYATAAN TAWARAN

1.1 Tawaran yang dikemukakan oleh penyebut harga / petender adalah tertakluk kepada Perkara Am serta Syarat-syarat Sebut harga / Tender.

1.2 Pelawaan adalah dibuka kepada semua Syarikat di Malaysia atau orang perseorangan.


2. DOKUMEN SEBUT HARGA / TENDER

2.1 Harga-harga yang ditawarkan dalam sebut harga / tender ini adalah tetap dan tidak boleh dipinda selepas sebut harga ini ditutup dan akan berkuatkuasa selama dalam tempoh sah laku sebut harga / tender. 
 
2.2 Sebarang pemalsuan dokumen boleh menyebabkan penyertaan dibatalkan dan akan dilaporkan kepada pihak berkuasa untuk diambil tindakan yang sewajarnya.

2.3 Universiti berhak pada bila-bila masa sebelum tarikh tutup penghantaran sebut harga / tender meminda dokumen sebut harga / tender dengan menyediakan addendum di atas apa-apa sebab atas inisiatif sendiri atau atas permintaan penjelasan daripada penyebut harga / petender.

2.4 Semua dokumen pelawaan, dokumen tawaran dan dokumen sokongan hendaklah dikemukakan secara atas talian melalui Sistem e-Perolehan UPM (Sistem Tender Wizard) dan penyerahan secara manual hanya dibenarkan bagi penghantaran sampel sahaja (jika berkenaan).

2.5 Penyebut harga adalah dikehendaki menyertakan deposit sebut harga sebanyak 5% daripada harga tawaran bagi setiap aset atau RM5,000 mengikut mana yang terendah. Deposit sebut harga hendaklah dalam bentuk Wang Pos/ Draf Bank sahaja atas nama Bursar, Universiti Putra Malaysia ke alamat berikut:-
Kaunter Khidmat Pelanggan Pejabat Bursar 2, 
Tingkat 2 Bangunan Canselori Putra 
Universiti Putra Malaysia, 43400 Serdang Selangor 



2.6 Dokumen sebut harga / tender yang diterima selepas daripada tarikh dan masa yang ditetapkan, bersabit daripada apa-apa punca sekalipun tidak akan dipertimbangkan.

2.7 Universiti tidak akan bertanggungjawab secara langsung atau tidak langsung, jika berlaku kelewatan, kehilangan atau lain-lain semasa dokumen sebut harga / tender diserahkan.

2.8 Penyebut harga / petender hendaklah membuat bayaran bagi setiap dokumen sebut harga / tender mengikut harga yang telah ditetapkan dan dinyatakan di dalam dokumen iklan.

2.9 Universiti adalah berhak mempertimbang dan mempersetujui tawaran yang diberikan oleh Penyebut harga / petender sama ada kesemuanya atau sebahagian daripadanya.

3. TEMPOH SAHLAKU SEBUT HARGA/TENDER

3.1 Tempoh sah laku tawaran sebut harga / tender hendaklah tidak melebihi 90 hari (3 bulan) dari tarikh tutup iklan. Tempoh ini boleh dengan persetujuan bersama dilanjutkan jika dan apabila perlu.

4. FI PERKHIDMATAN 
4.1	Kadar fi perkhidmatan sebanyak 0.8% dikenakan bagi setiap transaksi yang berjaya tertakluk kepada had maksimum RM9,600 bagi transaksi yang bernilai RM1.2 juta atau lebih.
4.3	Penyebut harga / petender yang gagal membuat penghantaran atau menyempurnakan sesuatu perkhidmatan termasuk menarik diri daripada sesuatu sebut harga setelah Surat Tawaran ditandatangani adalah bertanggungjawab untuk membayar fi perkhidmatan tersebut kepada pihak UPM.

5. LAIN-LAIN

5.1 Penyebut harga / petender yang menyertai sebut harga / tender ini adalah atas pilihan dan risikonya sendiri dan tidak berhak membuat apa-apa tuntutan ke atas Universiti Putra Malaysia serta segala gantirugi atau sebarang kerugian yang berpunca dari penyertaannya dalam sebut harga ini adalah di bawah tanggungannya sendiri.

5.2	Bagi sebut harga / tender yang dibatalkan, pihak UPM adalah tidak bertanggungjawab untuk memulangkan kembali bayaran yang telah diterima bagi jualan dokumen tersebut.

5.3	Keputusan Pihak Berkuasa Melulus adalah muktamad. Universiti tidak terikat untuk melayan sebarang surat menyurat yang berupa rayuan daripada penyebut harga / petender berkenaan sebab-sebab sebut harga / tender mereka tidak berjaya.

